Omelija fil-Mitt Anniversarju

mit-twaqgqif tal-Moviment tal-Iscouts f’Ghawdex
Gym tas-Seminarju tal-Qalb ta’ Gest, il-Belt Victoria
I1-Hadd 30 ta’ Ottubru 2016
L-E.T. Mons. Mario Grech, Isqof ta’ Ghawdex

NAGHTU KAS TAX-XEWQAT TAZ-ZGHAR

Il-bniedem huwa xewqatu! Ix-xewqat li jkollna mhux biss juru ahna min ahna, imma hafna
drabi huma |-mutur ta’ hajjitna, fis-sens li skont ix-xewqat li jkollu wiehed, jaghti direzzjoni
lil hajtu. Dagskemm jaf ihossu sew il-bniedem meta jaqta’ xewqatu, dagshekk iehor xewqat
mhux mitmuma jafu jkunu motiv ta’ deluzjoni u skuntentizza.

Fir-rakkont tal-Vangelu dwar Zakkew, San Luga jikteb li dan il-bniedem “kellu xewqa li jara
min kien Gesu”. U Gest, li kellu attenzjoni lejn il-bniedem, gataghlu xewqtu meta gallu:
“Zakkew, isa, inzel minn hemm ghax illum jehtiegli nogghod ghandek”. Il-fatt 1i Zakkew
iddecieda li jgassam parti sostanzjali mill-gid materjali li kellu, juri li x-xewqat 1-ohra li kellu
kienu sekondarji ghax-xewqa li jiltaga’ ma’ Gestl.

Meta llum geghdin infakkru 1-mitt sena mill-wasla tal-Iscouts f’Ghawdex, 1-appell tieghi lill-
leaders ta’ dan il-Moviment huwa li jghinu lit-tfal u l-adolexxenti membri tal-Moviment
jaraw xewqathom realizzati. Kulhadd ikollu 1-miri tieghu, imma l-aspettattivi ta’ dawk li
ghadhom fil-fjur tal-hajja huma akbar u aktar. Aktar minn haddiehor, iz-zghazagh ghandhom
bzonn ta’ min jakkumpanjahom fil-vjagg ezistenzjali taghhom biex jghinhom jiddixxernu
x’inhu l-progett ta’ hajjithom. I1-Knisja tant temmen f’dan li ftit ilu 1-Papa habbar li sentejn
ohra s-Sinodu tal-Isqfijiet ser ikun propju dwar kif nistghu nghinu liz-zghazagh fid-
dixxerniment tal-vokazzjoni (fis-sens wiesa’ tal-kelma) taghhom.

Importanti 1i matul dan l-akkumpanjament nghinuhom isaffu x-xewgqat taghhom, ghax ta’
bnedmin li ahna mhux dak kollu li nixtiequ huwa ghall-ahjar taghna. Peress li ahna bnedmin
dghajfa, mhux eskluz li fina jinbtu xewqat li jekk ikollna nwettquhom ikunu ta’ dannu
ghalina u ghall-ohrajn. Ahna suggetti ghall-izball u ghalhekk nistghu nixtiequ hwejjeg
zbaljati li ma jkunux jixirqu lid-dinjita umana taghna.

Mhux facli naghmlu lista tax-xewqat tal-generazzjoni li tielgha, imma jien konvint li hafna
adolexxenti u zghazagh jixtiequ jaraw fina l-adulti mudell ta’ hajja bis-sens — hafna jgharrxu
biex jaraw jiltagghux ma’ xi hadd ikbar minnhom li fih jew fiha jaraw persuna li toffrilhom
ispirazzjoni. F’socjeta fluwida fejn hafna hwejjeg jghammxu 1-ghajnejn imma jhallu lill-
bniedem fil-bahh, iz-zghar ghandhom xewqa li jiltagghu ma’ xi hadd li huwa sod u kredibbli.

Hija tassew hasra li llum il-gurnata s-socjeta adulta mhix ged tissodisfa dan il-bzonn tal-
generazzjoni li tielgha. Hafna minna l-kbar ma nispirawx fidu¢ja. Madwarna f’kull kamp sar
ghandna wisq clowns li jippruvaw jipprezentaw ruhhom bhala nies serji, imma dritt
tagghalhom il-maskra. Qed titnaqqar il-fiducja fl-istess istituzzjonijiet li suppost huma I-
garanti tas-serjeta. Dan jghodd ukoll ghalina bhala Knisja.

Huwa tassew inkuragganti li fil-Moviment tal-Iscouts ir-relazzjoni bejn il-leaders u t-tfal u 1-
adolexxenti huwa deskritt bhala “patt bejn il-generazzjonijiet” fejn l-adulti jghinu liz-zghar
jikbru. L-adulti joffru dan is-servizz mhux biss billi jghaddulhom nozzjonijiet imma billi
jaghtuhom xhieda sinifikattiva. Meta jitkellem dwar il-“hlas” li huwa dovut lill-adulti fl-



Iskawtizmu, Baden Powell jghid hekk: ir-rikompens taghna l-leaders huwa meta naraw liz-
zghar jimxu fuq l-ezempju taghna — li huma jsegwuna meta ahna nuru li ahna dixxiplinati u
altruwisti. Darba ohra Baden Powell jikteb hekk: “L-ewwel pass ghal-leaders fl-Iscouts huwa
li jirbhu 1-qalb, il-fedelta u l-entuzjazmu tat-tfal billi juruhom simpatija u 1i jifthmuhom, kif
ukoll billi jipproponulhom hwejjeg li jiksbu l-ammirazzjoni taghhom. F’dawn i¢-cirkustanzi,
it-tifel awtomatikament isegwi l-ezempji tal-leaders” (Tacciuno, Scritti sullo scautismo,
1907-1940, 51).

Ikunu xi jkunu x-xewqat taghna I-bnedmin, xewga wahda hemm li tista’ ttemm ix-xewqat 1-
ohra kollha: ix-xewqa ghal Alla. Ghax kif jghid Santu Wistin, “il-qalb tal-bniedem ma ssibx
mistrieh jekk mhux fik, o Alla”. Ghaldagstant, napprezza li bhala moviment li ghandu I-
gheruq tieghu fil-Vangelu, intom tghinu lill-membri jikbru fir-relazzjoni taghhom ma’ Gesu.

Meta lill-Iscouts nedukawhom fl-ghazla tax-xewqat taghhom u biex jimmaturaw I-istess
xewdat, inkunu geghdin nghinuhom ikunu ¢ittadini ghaqlin li ’l quddiem huma stess jaghtu s-
sehem taghhom biex jghinu lis-socjeta tara xewqatha jitwettqu.

Filwaqt li nirringrazzja lir-responsabbli kollha fil-Moviment tal-Iscouts ghad-dedikazzjoni
taghhom meta geghdin jakkumpanjaw u jharrgu lil tant mijiet ta’ tfal, adolexxenti u
zghazagh, nawguralkom li bhala Moviment intom ukoll taraw xewqatkom mitmuma.



